
Als 30 november ed evtl. als 14 decem-

ber 2008 sun las tschernas cumünelas per 

la perioda d‘uffizi 2009 fin 2012. Las vo-

tantas e‘ls votants haun da tscherner al 

president cumünel, 6 commembers da la 

suprastanza cumünela e 3 commembers 

da la cumischiun da gestiun. Il dret da 

tscherner e da gnir tschernieu haun las 

burgaisas e‘ls burgais svizzers a partir da 

18 ans, chi sun domicilios a Samedan. 

Candidatas e candidats paun gnir propo-

nieus fin l‘ultim di da votumaziun. Candi-

daturas, chi aintran illa chanzlia cumü-

nela fin als 17 october (cun nom, prenom, 

mister, stedi civil, partieu politic e foto 

da pass in culur), vegnan  publichedas illa 

Padella, i‘l internet (www.samedan.ch ) e 

sülla tevla naira. 

La tscherna succeda tenor il sistem da 

majorz, voul dir cha tal prüm scrutin vela 

la magiurited absoluta (tuot las vuschs 

valablas da candidats partir cul dobel 

dals mandats), tal seguond scrutin vela la 

magiurited relativa. Dalum zieva la vota-

ziun vegnan ils resultats publichos sülla 

tevla naira ed i‘l internet (www.same-

dan.ch), e las medias localas vegnan in-

furmedas.

Contribuziuns per la prosma Padella ve gnan pigliedas incunter fin lündeschdi, 

ils 15 settember 2008!

Als 19 e‘ls 20 settember 2008 haun lö ils 

seguonds Dis da l‘ova da Samedan. Il 

tema principel saro «A chi tuocha l‘ova?». 

Fats scientifics davart l‘ova, discussiuns, 

referats, moduls infurmativs, visitas gui-

dedas, lavuors da scolars ed ün‘exposi-

ziun ambulanta trattaron nos elixir da 

vita in ün möd, chi fascinescha ad ün 

 public d‘experts taunt scu da laics.

Schabain cha var 70% da nossa terra es 

zuglieda cun ova, nun es nos pü impor-

tant elemaint da vita illimito. L‘ütilisa-

ziun precauta e persistenta da l‘ova vain 

viepü importanta e saro üna da nossas 

pü grandas sfidas da l‘avegnir. Düraunt 

ils Dis da l‘ova gnaron trattedas duman-

das scu

-  Chi po decider, cu cha l‘ova vain dru-

veda?

-  Perche drouva l‘agricultura mundiela 10 

voutas dapü ova cu tuot ils umauns?

-  Che ledschas velan in Svizra areguard 

l‘ova?

-  Che‘s po fer per proteger las resursas 

d‘ova in Grischun?

-  Quaunt velan auncha las datas dal 

passo in nos temp dal müdamaint cli-

matic?

Il center dals Dis da l‘ova saro la «Cited 

d‘ova» sün ed intuorn la Plazza Planta. 

Lo gnaron preschantedas tuot las parts 

dal program e las occurrenzas culturelas 

accumpagnantas. Spaisa e bavrandas nu 

mancharon natürelmaing neir.

Tuot las occurrenzas sun gratuitas. Causa 

la plazza limiteda in sela cumünela es 

que arcumando da s‘annunzcher ad ura 

pel simposium e l‘arena. La vschinauncha 

da Samedan invida cordielmaing.

Ulteriuras infurmaziuns ed annunzchas: 

www.wassertage.ch 

diligenza, exactezza, qualited, respun-

sabilted e modestia sun tenor Andreas 

 Schmid las ingredienzas d‘ün avegnir 

prosperaivel da la Svizra. 

A seguan ün pêr impissamaints centrels 

da l‘oratur:

-  Massa e classa nu vaun insembel. L‘En-

giadina stu cuntinuer culla priorited 

«classa», impustüt eir in reguard a la 

plazza d‘aviatica. Per cha l‘Engiadina 

possa rester inavaunt la patria prüveda 

da sieus abitants, stu il svilup esser 

precaut e premurus.

-  Avair imsüra es üna da las virtüds car-

dinelas. Eir l‘economia ed il stedi as 

stöglian tgnair landervi. L‘expansiun 

illimiteda da l‘economia porta taunts 

dischavantags ad ün pajais scu l‘in-

fluenza schmasüreda dal stedi.

-  La basa dal success economic da nos 

pajais sun duonnas ed homens bain 

scolos, ün marcho da lavur flexibel, im-

postas e taxas bassas ed üna politica 

sociela, orienteda vers ils s-chet bsö-

gnus. 

-  Scha la Svizra voul mantgnair sieu 

bainster e sia plazza internaziunela, nu 

po‘la as distacher dal rest dal muond, 

dimpersè stu avrir l‘access als marchos, 

svilupper l‘infrastructura da trafic e co-

municaziun, promouver il progress tec-

nic ed intensiver la scolaziun da spe-

cialists.

-  Il progress globel ho lö cun u sainza la 

Svizra. Scha la Svizra nu fo però part, 

crudareg‘la bainbod illa seguonda liga 

cun consequenzas agravantas per nossa 

prosperited.

Stimedas Samedrinas e stimos Samedrins

Andreas Schmid es quist an sto l‘oratur 

dals prüms avuost a Samedan. El ho di-

scurrieu scu exponent da l‘economia, ma 

eir scu hom privat, collio daspö bgers ans 

cull‘Engiadina. In sieu pled ho‘l bainschi 

ludo las fermezzas da nossa patria, ho 

però eir admunieu da las consequenzas 

negativas d‘üna cuntantezza cun se svess 

e da l‘isolaziun in ün muond globaliso. 

Aviertezza ed ün spiert progressiv, cum-

binos cullas virtüds svizras scu indschegn, 

stica d‘eira latent. Per metter üna fin a 

quista melsgürezza e per sclarir l‘avegnir 

dal rumauntsch s‘ho üna gruppa da pro-

get occupeda culla materia ed elavuro 

il model da la scoula bilingua. Daspö il 

1996 vainsa a Samedan üna scoula bi-

lingua, voul dir: da scoulina fin in 9evla 

classa vegnan ils Samedrins instruieus in 

rumauntsch e tudas-ch. Samedan es sto il 

pionier, il model biling es gnieu appruvo 

scu tip da scoula ufficiel in Grischun, ed 

otras vschinaunchas sun intaunt seguidas 

a l‘exaimpel da Samedan.

Insomma. Il model da Samedan, scu ch‘el 

vain eir numno, s‘ho sviluppo bain. Que 

demuossa eir il rapport finel da l‘Uni-

versited da Fribourg, chi ho accumpagno 

ed evaluo la scoula da Samedan. Però la 

scoula es resteda ün‘isla rumauntscha 

aint il mer tudas-ch. Perque sun seguieus 

oters pass. Dal 2004 s‘ho integro ün nouv 

artichel da lingua illa constituziun cumü-

nela. In quel sun il rumauntsch puter ed il 

tudas-ch gnieus declaros scu linguas uf-

ficielas e linguas da scoula equivalentas. 

Impü s‘oblia la vschinauncha da man-

tgnair e promouver il rumauntsch scu lin-

gua oriunda. Per quel motiv es pü tard eir 

gnieu s-chaffieu il post da l‘incumbenzo 

per la bilinguited. 

Il svilup da Samedan d‘üna vschinaun-

cha s-chet rumauntscha ad üna vschi-

nauncha bilingua ho cumanzo fich bod. 

Già dal 1880 nu vaiva il rumauntsch pü 

la magiurited absoluta. Cun 47% d‘eira‘l 

bainschi auncha la lingua la pü ferma, 

ma il tudas-ch seguiva cun 40% poch 

dalöntsch. Ils ultims tschient ans haun 

chaschuno ün müdamaint demografic 

enorm. Il svilup industriel, il turissem e la 

mobilited haun attrat millis d‘immigrants 

d‘otras linguas, impustüt da lingua tu-

das-cha. Hozindi as preschainta Samedan 

na be biling, ma triling: 15% indichan il 

taliaun scu lur megldra lingua, 17% il ru-

mauntsch e 61% il tudas-ch.

Melgrô quist svilup demografic d‘eira la 

scoula curiusamaing resteda üna scoula 

rumauntscha, ma viepü glieud d‘eira 

dvanteda fich skeptica invers quella, e‘l 

giavüsch da müder la situaziun lingui-

Scha‘s voul imprender svelt üna lingua, 

schi alura as vo in quel pajais u in quella 

regiun, inua cha la glieud discuorra qui-

sta lingua, inua cha las medias − gia-

zettas, radio, televisiun − rapportan in 

quista lingua, inua cha s‘oda quista lin-

gua da bunura fin saira, fin cha s‘es bod 

stuorn e stüfch. Inua cha‘l muond es 

inundo da quista lingua, uschè cha que 

s‘ho il chül plain da tgnair il cho sur ova. 

Ed inua - suvenz avuonda - il cho vo li-

stess suot. Immersiun ho nom quist feno-

men − «Aufenthalt unter Wasser», tenor il 

dicziunari.

fin cha‘l rumauntsch dvainta üna part 

natürela da nossa vita.

Da müder il penser voul temp. Per cha la 

preschentscha dal rumauntsch illa vita 

cumünela da nossa vschinauncha nu ve-

gna resentida scu imnatscha, stu‘la gnir 

augmanteda successivmaing. Tevlas ed 

inscripziuns vegnan zievamaun bilinguas 

e nossa giazettina locala, la Padella, 

es dvanteda pü rumauntscha, daspö 

cha qualchün ho ufficielmaing l‘incum-

benza da s-chaffir texts u riassunts in ru-

mauntsch. Bger resta però auncha da fer, 

abilteds manuelas ed intellectuelas. Cun 

sieu möd precis, consequent ed empa-

tic es ella eir sto ün bun exaimpel i‘l sen 

educativ.

Eir a te ingrazchainsa da cour per tuot 

que cha tü hest prasto per nossa scoula. 

Tia collavuraziun e tieu sustegn profes-

siunel ans mancharon taunt scu tieu möd 

cordiel. Nus at giavüschains ün belli-

schem temp insembel cun tieu marid.

A la fin dal mais avuost 2008 es ieu a fin 

l‘ingaschamaint da duos persunas d‘in-

strucziun a la scoula cumünela da Sa-

medan. L‘üna es ida in pensiun, l‘otra ho 

müdo domicil. Düraunt bgers ans as vai-

van tuottas duos dedichedas cun corp ed 

orma al bön da noss iffaunts e giuvenils.

Giannin Caviezel ho lavuro düraunt 44 

ans scu magister a la scoula primara. A 

la fin da l‘an scolastic 2007/08 es el entro 

in pensiun – üna persunalited marcanta 

e bainvisa in tuot Samedan, ün peda-

gog e collega stimo e predscho, ün hom 

plain umur e bainvuglientscha, ün s-chet 

Engiadinais. Nus al cuins sia pensiun da 

tuot cour, perche ch‘ella es pü cu meri-

teda zieva taunts ans, ma el lascha ina-

vous üna granda luocha. El mancharo a 

sieus scolars e sias scolaras scu cher ma-

gister cun granda pazienzcha ed incletta, 

ed el mancharo a la magistraglia scu col-

lega, chi vaiva adüna pront ün bun cus-

sagl, ün votum pregnant, üna buna pro-

posta u ün stincal.

Grazcha fichun per tia granda lavur e per 

tieu ingaschamaint. Tias prestaziuns a 

bön da nossa scoula haun surpasso per 

bainquaunt que cha‘s po spetter d‘ün 

magister. Tü‘ns mancharost.

Tuot il bun per la nouva fasa da tia vita!

Cun Ada Crameri Kurath ho abanduno 

ün‘ulteriura fideda persuna d‘instrucziun 

nossa scoula. Düraunt 20 ans ho ella in-

struieu scouletta, economia chasauna, 

taliaun e disegn cun grand ingascha-

maint, creativited e temperamaint pu-

schlevin. Ella nun ho però be intermedio 

Giannin, grazcha fich per tuot! 

Ed uossa, Giannin, ans hest lascho ed est 

ieu in pensiun,

gioda, resta frisch e saun, perche cha tü 

varost da fer a tanfun.

A spetta e brama impazchaintamaing 

mincha abiedi,

cha possan giodair a, e passanter bger 

temp cun Neni.

düan ils fils per las stoffas, e l’ultim ils 

purs chi vendan la launa da lur bês-cha…

A füss üna catastrofa per tuot l’economia. 

Quauntas plazzas da lavur chi gessan a 

perder! Ed alura, tuot la glieud sainza 

lavur…e…

Basta! Eau dun ün sagl our da mieu let, 

ün sagl illa nouva bunura chi udura da 

cafè, chi tuna da fatschendas cuour da-

vaunt fnestra e chi’m salüda scu mincha 

di!

Che es da fer, scha s‘ho dabsögn dad ün 

post-it, ün simpel palperin chi tacha? 

Ad es tschinch da las duos. Ils büros da 

scoula serros. E la notizcha per nos ma-

gister? Eau stögl ir ed el nu vain… Üna 

notizcha vi da la porta füss il meglder. 

Sün ün palperin chi tacha, il pü simpel 

apunto sün ün post-it. A füss natürel-

maing eir pussibel da piglier ün zettelin 

e’l tacher cun scotch vi da la porta. Ma 

inua dessi ir a piglier scotch? Sül palperin 

post-it es già sü la colla. Eau vess dab-

sögn dad ün da quels banadieus blo-

ckins mellans. A do dafatta da quels in 

quatter culuors glüschaintas, al Manor 

1.90 fr, al Coop 1.90 fr, illa papeteria 1.90 

fr. Per 3x100 palperins. Il predsch per ün 

unic palperin füss alura 1.90 fr : 300 = 

0.0063333333 fr. 0.6333 raps per palperin.

Ma inua as clappa uschè ün banadieu 

palperin tschinch aunz las duos? Al se-

cretariat. 

Precautamaing m’avicini al fnestrigl dal 

büro, decler mieu problem ed agiundsch 

la dumanda delicata in möd fin ed ele-

gant, formuleda bain ed accumpagneda 

d’ün rierin rösin e dutsch.

Intaunt es que trais minuts aunz las duos 

-. Pera dad esser auncha memma bod, 

perche cha la resposta insaleda es steda: 

Perche craja Ella ch’Ella clappa ün?

Üna bella schlaffa in fatscha. Merci fich.

mangiabel. Ed a la fin il cafè, chi salva 

ün bel pô la situaziun.

Üngüna bunura? Hmm… il di füss simpla-

maing pü cuort. U cha quellas uras gnis-

san cumpensedas la saira. Uossa resta 

be pü la dumanda, quaunt lönch ch’üna 

bunura düra… Quista dumanda percunter 

es fich difficila. Per me düra la dretta bu-

nura uschè lönch, fin cha mieu tscharvè 

es svagl, cha‘l glatsch in mias lisüras es 

alguo e ch’eau cumainz propi a fer ün-

qualchosa pü u main productiv. Però, cò 

do que già il prossem problem: mincha 

bunura es que different. Üna vouta düra 

que pü lönch, üna vouta pü cuort. A füss 

da scriver sü las uras in üna tabella e fer 

our la media. Ma per que as stuvessan 

parteciper almain 1000 persunas u 3000 

u auncha dapü. Uschigliö nun füss que 

objectiv. Ed alura…

Ah che, a do üna soluziun bger pü simpla: 

Ad es da numner la «bunura» simpla-

maing «saira». E già es scholt il problem.

Ed uschè nu dess que natürelmaing pü 

üngün svagliarin chi sbregia aint per las 

uraglias.

Üngüna bunura? – Alura nu vess que neir 

üngüna not. Sainza bunura üngüna not. 

Que es logic.

Bun, alura nu dess que neir üngüna not. 

E que voul dir, cha tuot las creatüras nu 

druvessan üngüna sön. A nu’s vess dab-

sögn dad ir in let, a nu’s stuvess niau-

ncha ir a cumprer ün let, quels raps as 

pudess spargner per x ünqualchos’oter. 

Per üna maschina da cafè per exaimpel. 

Na, quella nun es neir na pü necessaria, 

sainza bunura nun es da ster sü e que nu 

do la stanglantüna, scha nu’s drouva il 

sön. Sainza sön üngün cafè. Basta, ad es 

da cumprer ünqualchos’oter.

Ma sainza not nu dess que neir üngüna 

saira! Üngüna stanglantüna la saira, ed 

üngün stuvair ir a laver ils daints. Üngün 

magöl cun quella scua per sgratter our 

ils vanzets da las sfalizchas traunter ils 

daints. Las butias nu pudessan pü ven-

der ne braschunins ne pastas da daints 

(pigliand our per cunagir l’argient, üna 

metoda chi funcziuna propi) e las fabricas 

fessan bancarutta e stuvessan serrer.

Na da penser a tuot l’industria chi prodüa 

ils lets ed alura tuot quellas plümas la-

minas, per mincha tip d’umaun ün’otra, 

perfettamaing adatteda a la persuna. 

Tuot l’industria chi prodüa las ifloudras, 

ils linzöls, ils pigiamas, la glieud chi in-

vainta e creescha las muostras e’ls dise-

gns sülla stoffa, las fabricas chi prodüan 

la culur per culurer, las fabricas chi pro-

Stimedas lecturas, stimos lectuors

Hoz Las/Als pudainsa darcho üna vouta 

preschanter duos istorginas da la giu-

vna Samedrina Laura Zangger. Inua cha 

oters glivran lur ponderaziun, cumainzan 

quellas da Laura pür.

Lur prodots litterars paun Els eir in ave-

gnir trametter a bilinguited@bluewin.ch

Uoss‘ils chatscheders haun il pled,

a staun bavand sün lur sandet,

ma sch‘eau stögl dir cò mieu parair:

A sun amihs chi nu‘s paun vair.

Che bel cha que füss, scha que nu dess 

üngüna bunura! Il prüm impissamaint 

hoz a bunura, cur cha mieu svaglia-

rin ho sclingio bodezzas. Nu d’eira que 

be güsta auncha mezzanot? Il prüm im-

pissamaint… extrem motivant… cul 

schlauntsch, chi fo dabsögn per cuman-

zer il di.

Che bel cha que füss, scha que nu dess 

üngüna bunura! Alura nu’s vess da ster 

sü mincha di. A nu dess quella tortura 

da stuvair avrir ils ögls e metter in mu-

vimaint tuot l’ossa indrumanzeda. Alura 

üna struzcheda in chadafö, tscherchand 

auncha mez indrumanzo ünqualchosa 

2.  Wassertage 
 Samedan         
 19./20. September 2008

Wem gehört das Wasser?

La pravenda evangelica da Samedan 

 vuless sensibiliser la populaziun per üna 

tematica suvenz tabuiseda: il commerzi 

cun duonnas e la prostituziun sfurzeda. 

I'l hotel Palazzo Mÿsanus mussaro ella 

dals 6 als 26 settember, adüna da las 

16.00 a las 20.00, l'exposiziun cul titul 

«Ohne Glanz und Glamour – Frauenhan-

del und Zwangsprostitution im Zeital-

ter der Globalisierung – Szene Schweiz». 

Quist'exposiziun muossa, cha eir in Svizra 

Ausstellung
Hotel Palazzo Mÿsanus, Samedan
5. September 2008, 18 Uhr
Vernissage mit Pfarrer Michael Landwehr

6. 26. September 2008, tägl. von 16 20 Uhr
Eine Veranstaltung der Evangelischen Kirchgemeinde Samedan

existan aunch'adüna discriminaziun e 

 violenza invers prostituedas e cha cun 

duonnas da l'ester vain fat commerzi scu 

pü bod culs sclevs. Innumbrablas du-

onnas e giuvnas vegnan deportedas in 

Svizra e sfurzedas da's prostituer.

Il böt da la pravenda evangelica es que 

da musser sü las dimensiuns da quist af-

fer, ma eir perspectivas socielas e poli-

ticas per cumbatter las activiteds crimi-

nelas. La vernissascha, l'exposiziun, üna 

discussiun al podi, üna saireda da film e 

la finissascha vessan impü eir da der im-

puls da reponderer il tema «Amur e sexu-

alited» suot l'aspet biblic.

